
                                                 və onun tətbiqi.
  Rəqs müəyyən tarazlıq vəziyyəti ətrafında baş verən dövri prosesdir. Başqa sözlə, rəqs fəzanın müəyyən məhdud hissəsində baş verən prosesdir.Hissəcikləri bir-biri ilə əlaqədə olan sistemdə onun hər hansı bir nöqtəsində baş verən rəqsi hərəkət rabitə vasitəsi ilə digər hissələrə ötürülür. Rəqsin əlaqəli sistemin bir hissəsindən digərinə ötürülməsi və bu ötürülmənin xüsusiyyətləri hissəciklər arasındakı qarşılıqlı təsirin xassəsindən asılıdır.Səlt mühit bir-biri ilə rabitədə olan atom və molekullardan təşkil olunduğundan, onun bir hissəsində meydana gələn rəqsi hərəkət mühitin xassəsi ilə əlaqədar olaraq qonşu hissələrə ötürülür, başqa sözlə səlt mühitin müəyyən nöqtəsində meydana gələn rəqs həmin mühitin daxilində yayılmağa başlayır.
Rəqsin mühitdə yayılması dalğa adlanır. Səlt mühitdə dalğanın yayılması
mühitin elastiki xassələri ilə əlaqədar olduğundan belə mühitlərdə yayılan dal-
ğalar elastiki dalğalar adlanır.
Fizikanın səs hadisələrini öyrənən bölməsi akustika adlanır.Səs dalğaları uzununa dalğalardır.Odur ki həm qazlarda ,həm mayelərdə,həm də bərk cisimlərdə yayılır.Səsin yaranması üçün rəqs edən cisim (səs mənbəyi),onun qəbulediciyə (məsələn qulağımıza) çatması üçün səs mənbəyi ilə qəbuledici arasında mühit (hava,su,polad və s.) olmalıdır.
  Səs dalğalarının tezliyi 20 Hs-lə 20000 Hs intervalında olub,ixtiyari elastik mühitdə yayılır və insan tərəfindən eşidilir.Səs dalğalarının tezliyi 20000 Hs-dən böyükdürsə belə dalğalara ultrasəs,lakin 20000 Hs-dən kiçikdirsə bu cür dalğalar isə infrasəs dalğalar adlanır.
Səs dalğaları əsasən səsin yüksəkliyi,səsin şiddəti yaxud intensivliyi və səsin tembri ilə xarakterizə olunur.Başqa mexaniki dalğalar kimi səsin yayılma sürəti də sonludur.Ona görə də şimşək çaxarkən əvvəlcə onun işığı görünür,bir az sonra gurultusu eşidilir.Səsin sürəti mühitin növündən asılıdır.Məsələn havada səsin sürəti 340 -dir.Suda səs təxminən 1400,rezində 1800,dəmirdə isə 5850  sürətlə yayılır.
  Çox vaxt səs müxtəlif tezlikli dalğaların qarışığı olur.Bir tezlikli səslərə onoton səslər deyilir.Monoton səsləri kamerton adlanan qurğular vasitəsilə almaq olar.Səs rəqslərinin tezliyi dəyişdikcə səsin yüksəkliyi də dəyişir.Səsin şiddəti hər hansı zamanında səsin yayılma istiqamətinə perpendikulyar olan dalğanın S səthindən daşınan enerji ilə xarakterizə olunur:
                                                                (1)
  Səs şiddətinin BS-dəki vahidi (1) ifadəsindən təyin edilir.
                                       
  Harmonik rəqsi hərəkət edən sistemin tam enerjisi:
                                                           (2)
Olduğundan,aşkardır ki,səsin şiddəti səs dalğalarının amplitudlarının kvadratı ilə düz mütənasibdir.Səs şiddəti səs dalğasının energetic xarakteristikası olub,Şinsanın eşitmə orqanın xüsusiyyətlərindən asılı deyil.
Səsin tonu (yüksəkliyi) dalğanın tezliyindən asılıdır.Kiçik tezlikli səslər alçaq tona ,böyük tezlikli səslər yüksək tona malikdir.
  Səsin gurluğu dalğada rəqslərin enerjisi (və deməli amplitudu) ilə əlaqədardır.Rəqslərinin amplitudu (enerjisi) böyük olan səs daha gurdur.Gurluq vahidi decibel adlanır.Səs şiddətini insane qulağı subyektiv olaraq səsin gurluğu kimi qəbul edir.Səsin gurluğu anlayışı insane qulağının ayrı-ayrı tezlikli səs dalğalarını müxtəlif həssaslıqla qəbul etdiyini fərqləndirmək üçün daxil edilir.Səsin şiddəti artdıqca səsin gurluğu da artır,ancaq bu asılılıq düz mütənasib olmur.
  İki mühit sərhədinə çatdıqda (məsələn,səs havadan suya keçdikdə) dalğanın enerjisinin bir hissəsi 2-ci mühitə keçib yayılmaqda davam edir,bir hissəsi də dalğanın gəldiyi birinci mühitə qayıdır.
  Səsin maneədən əks olunub gəldiyi mühitə qayıtmasına əks-səda deyilir.Səsin tembri dedikdə səsin rəngarəngliyi nəzərdə tutulur.İxtiyari mürəkkəb periodic hərəkəti sadə sinusoidal rəqslərə ayırmaq olar.Bu zaman sadə rəqslərin tezlikləri əsas rəqsin tezliyinin tam misillərinə bərabər olur.Bu zaman ən kiçik sinusoidal tezlik akustikada əsas ton,digər sinusoidal tezlikləri isə obertonlar (əlavə tonlar) adlanır.
  Verilən səsdəki səs tezliklərinin toplusu səsin akustik spektri adlanır.
  Səs daslğalarının qaz mühitdə yayılma sürəti uzuznuna dalğaların yayılma sürətinə uyğun olaraq:
                               =
Şəklində təyin edilir.Burada   elastiklik əmsalı,-qazın sıxlığıdır.Elastiklik əmsalı ilə təzyiq arasında   münasibəti olduğundan,səs dalğalarının yayılma sürəti üçün yaza bilərik:
                             
  Öyrəndiyimiz kimi,ultrasəs dalğalarının tezliyi 20000Hs-dən çoxdur.Ultrasəsin mühüm xüsusiyyəti ondan ibarətdir ki,onu istiqamətləndirmək yəni mənbədən müəyyən istiqamətdə yaymaq mümkündür.Müxtəlif əşyaların olduğu yeri tapmaq və onlara qədər məsafəni təyin etmək üsuluna səs lokasiyası,bu məqsədlə işlənən cihazlara isə səs lokatoru deyilir.
  Səs lokatorunda ultrasəsdən istifadə olunur.Lokator ultrasəs siqnalı buraxır,səs axtarılan cisimdən əks-səda verib geri qayıdır və lokator siqnalın gedib qayıtmasına sərf olunan müddəti qeyd edir.
Səs - elastiki mühitdə yayılan mexaniki dalğaların bir növüdür. Qulağımıza təsir edərək eşitmə hissi oyadan elastiki dalğalar səs adlanır. Tezliyi 16Hs-dən böyük, 20000 Hs-dən kiçik olan elastiki dalğalar qulağımıza eşitmə təsiri göstərir. Tezlikləri bu intervaldan kənarda olan elastiki dalğalar qulağa eşitmə təsiri göstərə bilmir. 16 hersdən kiçik tezlikli elastiki dalğalar infrasəs, 20 min hersdən böyük tezlikli elastiki dalğalar isə ultrasəs adlanır. Səs bir neçə fiziki kəmiyyətlə yüksəklik, tembr və ucalıqla xarakterizə olunur.Hər bir real səs tezlikləri müəyyən intervalda yerləşən harmonik rəqslər toplusundan ibarətdir. Monoxromatik səs dalğasını yalnız xüsusi qurğuların köməkliyi ilə əldə etmək olar.
Səs rəqsinin tezliyi səsin yüksəkliyini xarakterizə edir. Rəqsin tezliyi böyüdükcə səsin yüksəkliyi də artır.Müxtəlif səs tonlarının nisbi intensivlikləri səsin tembrini (rəngarəngliyini) müəyyən edir. Kəsilməz spektrli səs qulağımızda küy təsiri yaratdığına görə küy adlanır.
Ultrasəsin alınması tərs pyezoelektrik hadisəyə əsaslanmışdır. Müəyyən formada kəsilmiş bəzi kristalları (söhbət simmetriya mərkəzi olmayan kristallardan gedir) məsələn, kvarsı mexaniki təsirə məruz qoyduqda elektrik sahəsi meydana gəlir. Bu hadisə pyezoelektrik effekt adlanır. Pyezoelektrik hadisəsi məhz bu növ kristallarda müşahidə olunduğundan onlar pyezokristal adlanır.Həmin hadisənin tərsi də mümkündür. Doğrudan da, müəyyən formada kəsilmiş kvars kristalını elektrik sahəsinin təsirinə məruz qoyduqda onun deformasiyaya uğradığı müşahidə olunmuşdur. Bu hadisə tərs pyezoelektrik hadisə adlanır.
Pyezoelektrik xassəli kristalı dəyişən elektrik gərginliyi verilmiş lövhələr arasında yerləşdirsək o rəqsi hərəkətdə iştirak edərək ətraf mühitə elastik dalğalar - ultrasəs şüalandırar.Müvafiq qurğuların köməkliyi ilə tezliyi 109 hs-dən böyük, bir neçə on
Vt/sm2 intensivlikli ultrasəs almaq mümkündür. Ultrasəs generasiya edən qurğular vasitəsilə böyük intensivlikli ultrasəs alaraq onlardan elm və texnikanın müxtəlif sahələrində-şüşə və farfor istehsalında, cərrahiyyə əməliyyatlarında, diaqnostikada, suda lokasiya işlərində, defektləri aşkara çıxarmaqda,diffuziyanı və kimyəvi reaksiyaları sürətləndirmək, maddə hissəciklərini və makromolekulları parçalamaq işlərində və s. geniş istifadə edirlər.


